Dwa w kòm yon Pasyan CHA  
‘Cambridge Health Alliance’ (CHA) pran angajman pou pwoteje dwa w kòm yon pasyan ak sipòte lwa ak règleman ki defann dwa sa yo. 

· Ou gen dwa pou resevwa swen medikal ki satisfè tout kodisyon yo, jan sa dwe ye pou CHA, kèlkeswa ras ou, relijyon ou, kote w soti, nenpòt enfimite oubyen andikap, ou te mèt fi oubyen gason, oryantasyon seksyèl ou, idantite oswa ekspresyon seksyèl ou, laj ou, sèvis militè ou, oubyen kèlkeswa kote lajan ap soti pou peye swen w ap resevwa. 
·  Ou gen dwa pou w resevwa vizitè ou vle depi w bay pèmisyon (oswa moun kap ede w la, lè sa apwopriye), tankou mari oswa madanm, patnè nan kay ou (li gendwa menm sèks avèk ou), oubyen yon lòt manm fanmi oswa yon zanmi. Ou gendwa anile oswa refize resevwa yon vizit.
·  Kèlkeswa ras ou, relijyon w, kote w soti, nenpòt enfimite oubyen andikap, sèks ou, oryantasyon seksyèl ou, idantite oswa ekspresyon seksyèl ou, laj ou, sèvis militè w, oswa kèlkeswa kote lajan ap soti pou peye depans ou yo. Tou depan de sitiyasyon klinik, risk pou sekirite pèsonèl ou, oswa pwoblèm sekirite, sant medikal la gen dwa mete restriksyon pou vizit yo depi sa nesesè.
·  Ou gen dwa pou w resevwa byen rapid, yon tretman ki pou sove lavi w nan ka ijans san diskriminasyon akoz de sitiyasyon ekonomik oubyen kote lajan ap soti pou peye depans ou yo, epi ou dwe resevwa tretman menm lè yo poko konnen kote lajan ap soti.
· Lòt moun dwe trete w avèk respè, epi yo dwe rele w nan bon non w, yo pa dwe ba w vye non.

· Yo dwe respekte vi prive w, selon mwayen lopital la.
·  Ou gen dwa pou w mande epi resevwa tout enfòmasyon ki nesesè pou w ka byen konprann maladi w la.
·  Ou gen dwa pou w konnen chak moun kap patisipe nan swen wap resevwa e kisa yap fè.
·  Ou gen dwa pou yo ba w tout detay sou rechèch oswa etid ke yo ka mande w pou patisipe.
· Ou gendwa pou w ale lakay ou lè w vle menm si doktè w la pa ta dakò, amwenske ou ta genyen kèk maladi atrapan ki ka mete sante lòt moun andanje, oubyen si w pa ka pwoteje pwòp tèt ou oswa lòt moun, jan lalwa mande sa.
·  Ou gen dwa pou yo ba w aksè a dosye medikal ou.
·  Ou gen dwa pou w mande epi resevwa enfòmasyon konsènan posiblite pou w resevwa èd ekonomik. Ou ka mande yon fakti detaye pou sèvis ou te resevwa yo. Ou ka mande tou pou yo ba w detay sou fakti a. Pou kesyon ki gen rapò ak asistans finansye, tanpri kontakte biwo Asistans Finansye a nan 877-637-2273.
·  Ou gen dwa pou w konnen nenpòt relasyon finansye oswa komèsyal CHA genyen ak lòt enstitisyon yo, depi relasyon sa gen rapò ak swen oubyen tretman wap resevwa.
·  Ou gen dwa pou pa ekspoze a lafimen sigarèt lòt moun. Dayè yo pa dakò pou moun fimen nan okenn kote nan pwopriyete CHA a.
· Ou gen dwa pou w patisipe nan desizyon kap pran ki gen rapò ak swen sante wap resevwa.
·  Ou gen dwa pou yo byen evalye epi soulaje doulè w yo de fason apwopriye.  

·  Antan ke yon Pasyan ki pa pale Angle twò byen, ou gen dwa pou yo ba w yon entèprèt kalifye gratis, keseswa an pèsòn oswa pa telefòn, jan sa nesesè. Si w se yon pasyan ki pa tande byen, CHA pral ba w yon entèprèt leta rekonèt li ka youn nan anplwaye CHA yo oswa li ka soti nan Komisyon Massachusetts pou Moun ki Soud ak Moun ki Tande Di.  
·  Ou gen dwa pou w resevwa Enfòmasyon konsènan kijan ou ka jwenn èd pou enkyetid, pwoblèm oswa plent ou yo, konsènan ki kalite swen oubyen sèvis ou resevwa, epi kòmanse   pote plent fòmèl ak sant medikal la oswa ajans kap travay avèk li yo.  
· Ou gen dwa pou bezwen espirityèl ak kiltirèl ou yo konble selon kapasite CHA a.
·  Ou gen dwa pou yo ba w yon kopi  lwa ak règleman CHA yo, sa ki aplikab pou ou menm kòm pasyan.


 Konpliman ak Enkyetid





Si w ta renmen remèsye anplwaye CHA yo oubyen si ou gen enkyetit konsènan swen ak tretman ou te resevwa, nou vle tande w.  Tanpri rele Relasyon Pasyan nan 617-665-1398.

